
Resolucién do 17 de xaneiro de 2025 da Direccion Xeral de Formacién Profesional pola que se
convoca o 8° Campionato Galego de Formacion Profesional, GaliciaSkills 2025.

O mercado laboral e o contexto econdmico actual, marcados pola innovacién e o cambio continuo,
demandan unha formacién profesional en constante actualizacion, capaz de adaptarse as
transformacions do contorno produtivo mediante a integracién de ferramentas dixitais, habilidades
transversais e coflecementos especializados que impulsen unha transicion cara a un modelo
econdmico sostible e baseado no cofiecemento.

Neste contexto, a formacion profesional debe consolidarse como unha peza clave para impulsar a
competitividade, fomentar a empregabilidade e ofrecer respostas eficaces &s demandas dun mundo
cada vez mais globalizado e tecnoloxicamente avanzado.

A Lei organica 3/2022, de 31 de marzo, de ordenacién e integracion da formacion profesional, establece,
no seu titulo VIl —Innovacién, investigacion aplicada e emprendemento—, que as administracions
publicas propiciaran, no ambito das stias competencias, a participacion dos centros de formacion
profesional, xunto con outros centros e empresas ou organismos similares da suda contorna, en
proxectos de innovacidn e investigacion aplicada para a sua conversién en recursos de innovacién do
sector produtivo e promotores da creacion de centros tecnoléxicos.

O Decreto 114/2010, do 1 de xullo, polo que se establece a ordenacion xeral da formacion profesional
do sistema educativo de Galicia establece no seu artigo 2° que a formacién profesional comprende
un conxunto de acciéns formativas que capacitan para o desempefio cualificado das profesidns, o
acceso ao emprego e a participacion activa na vida social, cultural e econémica.

Unha das accidns para a mellora da calidade da formacion profesional e a difusiéon destas ensinanzas
é o desenvolvemento de competicions de alumnado de formacién profesional no que este pode
demostrar as habilidades e destrezas adquiridas nos ciclos formativos que esta a cursar.

Dentro do ambito das suUas competencias a Conselleria de Educacion, Ciencia, Universidades e
Formacién Profesional ven organizando o Campionato Galego de Formacidn Profesional GaliciaSkills.
Esta competicion constitie un valioso instrumento para fomentar a formacién profesional asi como
para incrementar a implicacion de estudantes, profesores e empresas de distintos sectores.

Este campionato celébrase cada dous anos e o alumnado gafiador de cada unha das competicidns
conforma o equipo que representa a Galicia no Campionato Nacional de Formacién Profesional,
SpainSkills. O alumnado gafiador de SpainSkills é, a sia vez, o encargado de representar a Espafia nos
campionatos internacionais EuroSkills e WorldSkills.

Esta actuacion enmarcanse dentro da operacion Calidad en el sistema de formacion profesional
financiada polo Ministerio de Educacion, Formacién Profesional y Deportes, a través do reparto de
crédito do Acuerdo de la Conferencia Sectorial de Educacion, de 7 de outubro de 2024. Dita operacion
contempla como actuaciéns subvencionables a organizacion e celebracion de campionatos
autonémicos, sendo susceptible de cofinanciacion pola Unién Europea no marco do programa Fondo
Social Europeo Plus de Empleo, Educacién, Formacion y Economia Social (EFESO), aprobado pola
Comision Europea o 19 de decembro de 2022, con cédigo 2021es05sfpr002.

Por todo iso, de conformidade coas atribucions recollidas no artigo 14 do Decreto 138/2024, de 20 de
maio, polo que se establece a estrutura organica da Conselleria de Educacion, Ciencia, Universidades
e Formacion Profesional, esta Direccion Xeral,

RESOLVE:
Artigo 1. Obxecto

O obxecto desta resolucién é convocar o 8° Campionato Galego da Formacién Profesional, GaliciaSkills
2025.

Os principais obxectivos desta competicién son:
e Promocionar e difundir as ensinanzas de formacidn profesional na comunidade auténoma.

e Fomentar valores de caracter persoal e social asociados 4s boas practicas do alumnado de
formacién profesional.

e Estimular e motivar ao alumnado de Formacion Profesional, incidindo no seu rendemento
académico e futuro profesional.

e Recofecer a profesionalidade e dedicacion do profesorado de formacién profesional.

e Potenciar a relacion entre os centros docentes e as empresas, fomentando a transferencia
de cofilecemento e estreitando lazos entre a realidade empresarial e laboral e a formacion
profesional no ambito educativo.

e Seleccionar ao equipo galego que nos represente no Campionato Nacional de Formacién
Profesional, SpainSkills 2026.

Artigo 2. Modalidades de participacion
Nesta edicidén convdcanse as seguintes modalidades de participacion:

1. Vinte e nove modalidades de competicidn:

Modalidades de competicion Participacion
Carpintaria Individual
Ebanistaria Individual
Desefio mecanico-CAD Individual
CNC Fresado Individual
Soldadura Individual
Fontaneria e calefaccion Individual
Refrixeracidn e aire acondicionado Individual
Electronica Individual
Instalacions eléctricas Individual
Control industrial Individual
Mecatrdnica Parellas
Sistemas robdticos integrados Parellas
Pintura do automobil Individual
Reparacion de carroceria Individual
Tecnoloxia do automabil Individual
Desenvolvemento web Individual
TIC Administracién de sistemas en rede Individual
Desefio de xogos e animaciéns 3D Individual
Cociia Individual
o Panadaria Individual
% Servizo de restaurante e bar Individual
£ Recepcidn hoteleira Individual
% Atencidn sociosanitaria Individual
§§ Estética Individual
%2 Peiteado Individual

Escaparatismo Individual
Tecnoloxia da moda Individual
Floraria Individual
Xardinaria paisaxistica Parellas

2. Nove modalidades de demostracion:

Modalidades de demostracion Participacion
Albanelaria Individual
Revestimento e paneis de xeso Individual
Ciberseguridade Parellas
Enerxias renovables Individual
Fabricacion aditiva Individual
Farmacia e parafarmacia Individual
Robética colaborativa Parellas
Tecnoloxia de laboratorio quimico Individual
Tecnoloxia de vehiculos pesados Individual

3. Catro modalidades destinadas aos Centros de Educacion Especial (CEE), nas que poderd
participar o alumnado e profesorado dos programas formativos basicos:

Modalidades CEE Participacion
Peiteado Parellas
Reprografia Parellas
Servizos de restauracion Parellas
Xardinaria e viveirismo Parellas

As  descricions  técnicas das probas de cada modalidade  publicaranse en
http://www.edu.xunta.gal/fp/galiciaskills-2025.

Artigo 3. Lugar e data de celebracion

GaliciaSkills 2025 celebrarase en Silleda no recinto da Feira Internacional de Galicia Abanca os dias 29,
30 e 31 de outubro de 2025. Os dias 29 e 30 de outubro teran lugar as competicions e o dia 31 sera a
cerimonia de clausura e a entrega de medallas.

Artigo 4. Destinatarios

Poderan participar nesta convocatoria os centros educativos da Comunidade Auténoma de Galicia,
sostidos con fondos publicos, que impartan ensinanzas de formacién profesional durante o curso
2024-2025.

O numero minimo de centros educativos inscritos en cada modalidade para garantir o seu
desenvolvemento sera de catro. Non obstante, de forma excepcional, poderase autorizar a sua
realizacion cun numero inferior de centros.

Artigo 5. Proceso e prazo de solicitude

Os centros educativos realizaran a inscricion mediante o formulario web habilitado para o efecto:
https://www.edu.xunta.gal/fp/inscricion-galicia-skills-2025.

Cada centro podera inscribir a unha persoa competidora por cada modalidade, coas excepcions de
Mecatrénica, Sistemas robdticos integrados, Xardinaria paisaxistica, Robdtica colaborativa,
Ciberseguridade e as modalidades destinadas ao alumnado de CEE, nas que a participacion sera por
parellas.

O prazo de inscricion en GaliciaSkills 2025 permanecera aberto ata o 14 de marzo de 2025, inclusive.

Artigo 6. Persoas competidoras

Para poder participar en GaliciaSkills 2025, as persoas competidoras deberan cumprir os seguintes
requisitos:

e Estar matriculadas ou ter finalizado recentemente algunha ensinanza de FP sostida con
fondos publicos na Comunidade Auténoma de Galicia.

e Ter un maximo de 21 anos cumpridos a 31 de decembro de 2025, excepto nas modalidades de
Mecatronica, Sistemas robdticos integrados, Ciberseguridade e Fabricacidn aditiva, nas que
poderan ter un maximo de 24 anos cumpridos nesa mesma data.

e Non ter participado anteriormente nalgunha edicién de SpainSkills.
Coa sua participacion, as persoas competidoras asumen as seguintes obrigas:

¢ No caso de obter a medalla de ouro neste campionato, participar en SpainSkills 2026 e, no seu
caso, nos campionatos EuroSkills e WorldSkills.

e Autorizar o tratamento de datos e imaxe para a difusién de GaliciaSkills 2025.

Cada centro educativo establecerd o sistema de seleccién das persoas competidoras, dando
prioridade, cando sexa posible, ao alumnado matriculado no primeiro curso, co propdsito de garantir
que estea cursando ensinanzas de Formacion Profesional no curso 2025-2026, periodo no que se
desenvolveran as competicions.

Unha mesma persoa non podera participar como competidor/a en mais dunha modalidade de
participacién.

Artigo 7. Profesorado titor

O centro educativo designara un/unha docente, preferiblemente de entre o profesorado da persoa
competidora, que se encargarda da sUa preparacion. A persoa titora acompafiara ao alumnado
participante durante a competicion, velara polo cumprimento das obrigas e prestara apoio en caso de
conflito ou urxencia.

No caso de que a persoa competidora obtefia medalla de ouro, comprometerase a continuar coa sua
preparacion para SpainSkills e, no seu caso, para os campionatos internacionais EuroSkills e
WorldSkills.

No caso de ser requirido, a peticién da persoa experta da competicion, podera formar parte do xurado
da sua modalidade. Asi mesmo, podera participar na elaboraciéon da descricion técnica e do plan de
probas.

Unha mesma persoa non podera participar como titor/a en mais dunha modalidade de participacion.

Artigo 8. Profesorado experto

Para cada modalidade de competicidn designarase un/ha docente en calidade de persoa experta a
proposta do Servizo de Orientacion e Innovacion Profesional.

O profesorado experto sera responsable de elaborar a documentacion técnica correspondente 4 sua
modalidade, asegurando que todo estea preparado para o correcto desenvolvemento da competicién.
Esta documentacion deberd basearse nas descricidns técnicas das modalidades do ultimo campionato
nacional.

Ademais, encargarase de establecer os contactos necesarios coas empresas do sector
correspondente, co obxectivo de conseguir patrocinios para a sia modalidade.

Artigo 9. Xurado

Constituirase un xurado para cada modalidade, que serd o encargado de avaliar e cualificar as probas
realizadas polas persoas competidoras, garantindo a obxectividade e o cumprimento dos criterios
establecidos para a modalidade correspondente.

O xurado que estara composto por:
e A persoa experta da modalidade, que ostentara a presidencia do xurado.
e Profesorado titor do alumnado participante.
e Representantes das empresas patrocinadoras ou expertos/as do sector correspondente.

Os xurados constituiranse nos dias previos ao comezo da competiciéon e o presidente do xurado
levantard acta da constitucién do mesmo e o comunicara @ organizacion da competicion.

O xurado debera estar familiarizado con todos os detalles das normas de competicion GaliciaSkills
2025 e coa documentacién técnica da sia modalidade (descricions técnicas, criterios de avaliacion,
plan de probas e listaxe de infraestruturas).

Artigo 10. Premios

En cada modalidade outorgaranse dous premios, destinados as persoas competidoras ou equipos que
acaden as dias mellores puntuacions nas probas realizadas.

Os premios consistirdn nunha medalla de ouro e outra de prata, acompafiadas do correspondente
diploma acreditativo. A asignacion destas medallas darase a cofiecer no acto de entrega de medallas
e clausura de campionato.

As persoas gafiadoras das medallas de ouro nas modalidades de competicidn representaran a Galicia
nos campionatos nacionais de Formacién Profesional, SpainSkills 2026. As persoas gafiadoras das
medallas de prata seran suplentes das devanditas representantes e asi sucesivamente.

Todas as persoas participantes recibiran un diploma acreditativo da sua participacion.

Artigo 11. Certificacions

A persoas titoras e expertas en GaliciaSkills 2025 recibiran unha certificacion de actividade de
innovacién educativa cunha equivalencia de 30 horas de formacién permanente do profesorado.
Ademais, no caso de que a persoa titora prepare ao alumnado para SpainSkills 2026 recibira outra
certificacion equivalente no curso 2025-2026.

Artigo 12. Dotacién orzamentaria

O financiamento dos gastos ocasionados polo desenvolvemento deste campionato procedera dos
créditos transferidos polo Ministerio de Educacion, Formacion Profesional y Deportes & Comunidade
Auténoma de Galicia, a través do reparto de crédito do Acuerdo de la Conferencia Sectorial de
Educacion, de 7 de outubro de 2024. Dita operacidn contempla como actuaciéns subvencionables a
organizacion e celebracion de campionatos autondmicos, sendo susceptible de cofinanciacién pola
Union Europea no marco do programa Fondo Social Europeo Plus de Empleo, Educacion, Formacion y
Economia Social (EFESO), aprobado pola Comisiéon Europea o 19 de decembro de 2022, con cédigo
2021es05sfpr002.

Artigo 13. Datos de caracter persoal

Os datos persoais recadados neste procedemento serdn tratados na sia condicién de responsable
pola Xunta de Galicia - Conselleria de Educacion, Ciencia, Universidades e Formacién Profesional coas
finalidades de levar a cabo a tramitacidon administrativa que se derive da xestion deste procedemento
e a actualizacién da informacion e contidos do seu expediente persoal.

Co fin de darlle a publicidade esixida ao procedemento, os datos identificativos das persoas
interesadas seran publicados conforme o descrito na presente norma reguladora a través dos
distintos medios de comunicacidn institucionais de que dispén a Xunta de Galicia como son os diarios
oficiais, paxinas web e os taboleiros de anuncios.

As persoas interesadas poderan acceder, rectificar e suprimir os seus datos, asi como exercer outros
dereitos ou retirar o seu consentimento, a través da sede electrdonica da Xunta de Galicia ou
presencialmente nos lugares e rexistros establecidos na normativa reguladora do procedemento
administrativo comun, segundo se explicita na informacién adicional recollida en
https://www.xunta.gal/proteccion-datos-persoais.

No caso de existir diferentes referencias normativas en materia de proteccion de datos persoais neste
procedemento, prevaleceran en todo caso aquelas relativas ao Regulamento (UE) 2016/679, Xeral de
Proteccion de Datos.

Santiago de Compostela, na data de sinatura dixital

Asinado por: MARIA EUGENIA PEREZ FERNANDEZ

Cargo: Directora Xeral
Data e hora: 17/01/2025 14:28:31

M? Eugenia Pérez Fernandez

A Directora Xeral de Formacion Profesional

